
УПЛЫЎ ПАЛІТЫКІ БЕЛАРУСІЗАЦЫІ  

НА РАЗВІЦЦЁ БЕЛАРУСКАЙ КУЛЬТУРЫ (1920-я гг.) 

Каляда І. У.                                                          г. Мінск, БДТУ 

 

У гісторыю Беларусі 1920-я гады ўвайшлі як перыяд адраджэння, 
росквіту беларускай культуры і мовы. І найбольш цікавай, можна 

сказаць, унікальнай з’явай гэтага часу стала беларусізацыя – 

палітыка нацыянальна-дзяржаўнага і нацыянальна-культурнага 

будаўніцтва. 

Развiццё беларускай мовы як прыарытэтны накірунак 
беларусізацыі i пашырэнне сферы яе ўжывання павялiчыла патрэбу 

у беларускай кнiзе, падручнiку, чacoпicу. У сувязі з гэтым ужо ў 

1921 г. было ўтворана Дзяржаўнае выдавецтва Беларусi, а ў 1922 г. 
пачало працаваць кааператыўна-выдавецкае таварыства «Адраджэн-

не» (перш за ўсё з мэтай выдання падручнiкаў для беларускіх школ і 

твораў мастацкай лiтаратуры (у канцы 1922 г. рэарганiзаванае ў вы-
давецтва «Савецкая Беларусь»). У 1924 г. гэтыя два выдавецтвы 

злiліся ў адзiнае Дзяржаўнае выдавецтва Бeлapyci, планы якога 

прадугледжвалi выданне лiтаратуры на мовах народаў розных 

нацыянальнасцей, што пражывалі на Беларусі. І кaлi ў 1924 – 
1925 гг. Белдзяржвыдавецтва выдавала кнiгi на 4-х мовах – беларус-

кай, рускай, яўрэйскай i польскай, то ў 1927 – 1928 гг. – ужо на 6-цi 

(яшчэ на лiтоўскай i латышскай) [1, с. 229]. 
На беларускую мову паступова пераводзiлiся газеты i часопiсы. 

У 1927 г. на беларускай мове выдавалiся газеты – «Савецкая Бела-

русь», «Звязда», «Беларуская вёска», «Чырвоная змена»; часопiсы – 
«Полымя», «Маладняк», «Узвышша». Разам з тым выдавалiся газе-

ты i часопiсы і на мовах нацыянальных меншасцей: на польскай мо-

ве – газета «Орка», на рускай – «Рабочий», «Заря Запада», «Полес-

ская правда», на яўрэйскай – газета «Акцябр», для моладзi – «Юн-
гер-Арбайтэр», часопiс «Штэрн», на лiтоўскай мове – газета «Чыр-

воны араты». Наогул, у 1928 г. з 17 рэспублiканскiх газет 9 вы-

ходзiлi на беларускай мове, 4 – на рускай, 2 – на польскай, 1 – на 
яўрэйскай i 1 – на лiтоўскай [2, с. 29 – 30].  

Да канца 1929 г. на Беларусi налiчвалася пяць рэспублiканскiх вы-

давецтваў: Беларускае дзяржаўнае выдавецтва, газетна-часопiс-нае 

выдавецтва ЦК КП(б)Б «Звязда», ЦК ЛКСМ «Чырвоная змена», «Са-
вецкая Беларусь», выдавецтва ЦСПСБ. Несумненна, што пашырэнне 

выдавецкай справы ў 1920-я гады адыграла значную ролю ў развiццi 

народнай асветы, нацыянальнай культуры, навуковых ведаў. 
Павялiчылася выданне як беларускай лiтаратуры, так i твораў рускай i 

сусветнай класiчнай лiтаратуры ў перакладзе на беларускую мову, што 

дазволiла блiжэй пазнаёмiцца з творчасцю славутых пiсьменнiкаў, а 
таксама адкрыць для сябе i новыя малавядомыя iмёны. 

Рост нацыянальнай самасвядомасцi прабудзiў iнтарэс да гicтopыi 

роднага краю ў самых шырокiх колах насельнiцтва, што, у сваю 

чаргу, прывяло да павелiчэння матэрыялаў па гiсторыi Беларусi. 

Вакол Інбелкульта аб’ядналiся навуковыя сiлы, мэтай якiх было 
грунтоўнае i ўсебаковае вывучэнне беларускай мiнуўшчыны. 

Асаблiва iнтэнсiўна пачалася ix праца з вoceнi 1925 г., кaлi была 

арганiзавана гiстарычна-археалагiчная камiсiя на чале з прафесарам 
М. Доўнар-Запольскiм, што пачала друкаванне гiстарычных крынiц 

пад назвай «Беларускi apxiў». 

Пачынаючы з 1924 г. на Беларусi масава ўзнiкаюць краязнаўчыя 
арганiзацыi – мясцовыя, раённыя, акруговыя. Іх дзейнасць была 

шырокай i разнастайнай: праводзiліся навуковыя экскурсii, экспе-

дыцыi, збiралiся экспанаты для музеяў, фальклорныя творы, выда-

валiся рукапiсныя зборнiкi i часопiсы. У пачатку 1928 г. на Беларусi 
налiчвалася ўжо 301 краязнаўчая арганiзацыя i 18 музеяў (у Вiцеб-

ску, Мiнску, Гомеле, Магiлёве, Слуцку, Полацку, Мазыры) [3, 

с. 259]. Вялiкай папулярнасцю карыстаўся часопiс «Наш край», дзе 
асвятлялася праца краязнаўчых гурткоў. Выходзiлi таксама і мясцо-

выя неперыядычныя збopнiкi («Вiцебшчына», «Полаччына», 

«Магiлёўшчына»). 
У 1920-я гады ў даволi складаных умовах развiвалася беларуская 

лiтаратура, для якой былi характэрны творчыя пошукi i цiкавыя 

знаходкi. У гэты час на Беларусi дзейнiчала некалькi лiтаратурных 

аб’яднанняў. У 1923 г. утвараецца «Маладняк», які сабраў маладых 
паэтаў, празаікаў, драматургаў (М. Чарот, А. Александровiч, 

А. Дудар, У. Дубоўка, А. Вольны, Я. Пушча, К. Крапiва, П. Трус, 

П. Глебка, К. Чорны, М. Лынькоў). Асноўны напрамак сваёй дзей-
насцi літаратары бачылi ў пошуках лiтаратурных талентаў сярод 

народа, новых форм, сродкаў i прыёмаў у лiтаратуры. Разам з тым 

многiя маладнякоўцы недаацэньвалi значэнне класiчнай спадчыны, 

супрацьпастаўлялi маладых пiсьменнiкау «старым». 
У 1926 г. утвараецца новае лiтаратурна-мастацкага згуртаванне 

«Узвышша» (А. Бабарэка, 3. Бядуля, П. Глебка, У. Дубоўка,  

К. Крапiва, М. Лужанiн, Я. Пушча, К. Чорны), для якога было ха-
рактэрна захаванне культурнай спадчыны i нацыянальных трады-

цый праз павышаную ўвагу да беларускай мовы i беларускай жан-

равасцi, iмкненне захапiць моладзь iдэямi будаўнiцтва новай куль-
туры праз выражэнне таго, чым багата Беларусь. 

На мяжы 1927 – 1928 гг. сфармiравалася яшчэ адно лiтаратурнае 

аб’яднанне – «Полымя», куды ўвайшлi разам з маладымi i пiсьмен-

нiкi больш старэйшага пакалення, у тым лiку Я. Колас, Я. Купала, 

Ц. Гартны, А. Вольны, А. Гурло, М. Зарэцкi, М. Чарот i iнш. Свае 
задачы яны звязвалi з удасканаленнем нацыянальнай формы. У той 

час выйшлi зборнiк вершаў «Спадчына» Я. Купалы i яго паэма 

«Безназоўнае», паэмы Я. Коласа «Новая зямля» i «Сымон-музыка» 
i яго аповесць «У глыбi Палесся», аповесць Ц. Гартнага «Coкi 

цалiны». У канцы 1920-х гг. адносна дэмакратычны перыяд лiтара-

турнага жыцця скончыўся. Свабода творчасцi ўсё больш стала зага-
няцца ў рамкi ўстановак i патрабаванняў бальшавiцкай iдэалогii.  

Разам з лiтаратурай нaбiрaлa моц нацыянальнае тэатральнае ма-

стацтва. Першы беларускi дзяржаўны тэатр быў створаны яшчэ ў 

1921 г., яго ўзначалiў E. Miрoвiч, выдатны рэжысёр, драматург i ак-
цёр. Побач з класiкай ён ставiў i творы беларускiх драматургаў: гэта 

п’есы М. Чарота «На купалле», В. Гарбацэвiча «Вяселле», Я. Купа-

лы «Раскiданае гняздо», E. Mipовiчa «Кастусь Калiноўскi». Тут 
пачыналi працаваць такiя акцёры, як К. Уладамiрскi, Б. Платонаў, 

Л. Ржэцкая, В. Галiна, чыё прафесiйнае майстэрства ў хуткiм часе 

стала вядома далёка за межамi Беларусi. 
У 1921 г. для падрыхтоўкi нацыянальных акцёрскiх кадраў па 

ініцыятыве Наркамата асветы БССР у Маскве была арганiзавана Бела-

руская драматычная студыя (у 1923 г. атрымала статус ВНУ –мела на-

зву Беларускi дзяржаўны iнстытут мастацтва). У 1926 г. студыя пры-
была ў Вiцебск, дзе была рэарганiзавана ў Другi беларускi дзяржаўны 

тэатр (мастацкi кiраўнiк – С. Хачатураў). На сцэне тэатра працавалi 

такiя акцёры, як С. Станюта, Р. Кашэльнiкава, П. Малчанаў. 
У Мiнску яшчэ ў 1920 г. пачала дзейнiчаць Беларуская тэатраль-

ная трупа пад кiраўнiцтвам У. Галубка, вядомага беларускага 

пiсьменнiка, рэжысёра, акцёра. У 1926 г. трупа была пераўтворана ў 

Беларускi дзяржаўны вандроўны тэатр (з 1932 г. –Трэцi Беларускi 
дзяржаўны тэатр), якi выступаў у мiнскiх клубах, а таксама паказваў 

спектаклi па ўсёй Беларусi. Тэатр прытрымлiваўся традыцый 

беларускай нацыянальнай культуры, i спектаклi яго, насычаныя 
музыкай, песнямi, нацыянальным каларытам, карысталiся вялікай 

папулярнасцю ў народзе. 

У 1929 г. на Беларусi налiчвалася ўжо шэсць тэатраў – акрамя 
вышэйназваных яшчэ Дзяржаўны яўрэйскi тэатр, Яўрэйскi i Польскi 

вандроўныя тэатры, шматлiкiя студыi i самадзейныя тэатральныя 

калектывы. 

Развiццё тэатральнага мастацтва ў 1920-я гады iшло ў агульным 

рэчышчы беларусiзацыi: у гэты перыяд выпрацоўвалiся суадносiны 
класiчнага рэпертуару i тагачасных сцэнiчных твораў, з улiкам 

папярэднiх театральных традыцый закладвалiся асновы новых, iшoў 

пошук удасканалення прафесiйнага майстэрства адпаведна задачам 
стварэння новага грамадства. 

Сезон 1927 – 1928 г. супаў з пачаткам узмацнення iдэалагiчнага 

тэрору з боку савецкай улады. Афiцыйная палiтыка ў тэатральнай 
справе накiроўваецца на выцясненне п’ес, прысвечаных жыццю бе-

ларускага народа. Усё большае месца ў тэатральнай афiшы зай-

маюць iдэалiзаваныя творы «пралетарскага» зместу [4, с. 182]. 

У 1920-я гады становiцца вядомым беларускае выяўленчае ма-
стацтва. Трэба адзначыць, што калi новая беларуская лiтаратура 

магла абаперцiся на родную мову, на вопыт cвaix папярэднiкаў 

(В. Дунiна-Марцiнкевiча, Ф. Багушэвiча) i iмёны ўжо шырока вядо-
мых майстроў слова – Я. Купалы, Я. Коласа, М. Багдановiча, – то 

новае беларускае мастацтва такой апоры не мела. Мастакi, якiя 

працавалi на Беларусi ў 1920-я гады (А. Грубэ, М. Дучыц, А. Касця-
лянскi, I. Мiльчын), мала што ведалi пра беларускiя мастацкiя тра-

дыцыi, пра свaix папярэднiкаў. 

Вывучэнне гiсторыi беларускага мастацтва пачалося па 

iніцыятыве выдатных беларускiх мастацтваведаў – М. Шчакацiхiна 
i М. Касьпяровiча. Першы арганiзаваў пры БДУ кафедру гiсторыi 

беларускага мастацтва i ўначалiў працу Kaмicii гicтopыi мастацтва 

секцыi беларускага мастацтва пры Iнбелкульце. М. Касьпяровiч 
наладзiў вывучэнне гiсторыi беларускага мастацтва пры Вiцебскiм 

мастацкiм тэхнiкуме i шмат зрабiў для папулярызацыi здабыткаў 

вывучэння мастацкага мiнулага Беларусi. 

Пазнанне мiнулага дапамагала вызначыцца новым накiрункам у 
выяўленчым мастацтве, такім як рэалiстычны накiрунак (В. Волкаў, 

М. Дучыц), iмпрэсiянiсцкi (У. Кудрэвiч), неарэалiстычны (М. Фi-

лiповiч, І. Ахрэмчык), дэкаратыўны (А. Марыкс, У. Цiханаў). 
Рубяжом, з якога пачынаецца прынцыпова новы этап у вы-

яўленчым мастацтве Беларусi можна лiчыць 1925 г., калi ў Miнску 

адкрылася першая Усебеларуская мастацкая выстава, якая 
дапамагла выявiць мастакоў, працаваўшых на Беларусi i пазнаёмiла 

з ix творчасцю працоўных рэспублiкi. У 1927 г. было створана 

Усебеларускае аб’яднанне мастакоў (А. Грубэ, I. Дучыц, П. Мрач-

коўская, А. Астаповiч, А. Тычына i iнш.), што ставiла сваёй мэтай 

згуртаванне выяўленчых сiл Беларусi, распрацоўку развiцця бела-
рускага выяўленчага мастацтва, садзейнiчала арганiзацыi выстаў, 

студый i г.д. Акрамя Мiнска існавалі фiлiялы ў Вiцебску, Гомеле, 

Магiлёве, а таксама ў Маскве i Ленiнградзе. 
У 1928 г. пачало дзейнiчаць Беларускае мастацкае таварыства 

«Прамень» (А. Вало, У. Бохан, У. Кавалёў, В. Мурашоў, В. Цiха-

новiч), дзейнасць якога была разнастайнай: гэта i лабараторныя 
практычныя заняткi, даклады па гiсторыi мастацтва, аб беларускiм 

народным мастацтве, публiчныя лекцыi, вечары, дыспуты, а таксама 

падарожжы па БССР i СССР з мэтай знаёмства з мастацкай 

творчасцю розных народаў. 
На жаль, спрыяльныя ўмовы для развiцця нацыянальнага маста-

цтва фактычна iснавалi ўсяго тры гады – з 1927 па 1930. Але шмат з 

таго, што было зроблена за гэты час, можна на поўнай падставе 
аднесцi да нашай мастацкай класiкi. 

У 1924 г. быў прыняты дэкрэт СНК БССР аб утварэннi Дзяр-

жаўнай управы па справах кiно. Вытворчая дзейнасць Белдзяржкiно 
пачынаецца з 1926 г., калi быў створаны першы мастацкi фiльм 

«Лясная быль» (рэжысёр Ю. Тарыч) паводле аповесцi М. Чарота 

«Свiнапас». За даволi кароткi тэрмін гэтая маладая арганiзацыя не 

толькi арганiзавала кiно ў гарадах, але i пачала сваю дзейнасць на 
вёсцы, дзе працавалi кiнаперасоўкi. 

Першыя беларускiя мастацкiя фiльмы па сваей тэматыцы падзя-

лялiся на фiльмы, прысвечаныя грамадзянскай вайне («Лясная 
быль», «Xвoi гамоняць»), гiсторыка-рэвалюцыйным падзеям («Ка-

стусь Калiноўскi»), барацьбе ў Заходняй Беларусi («Да заўтрага»), 

мiрнаму будаўнiцтву («Песня вясны»). 

У 1920-я гады разгортваецца дзейнасць культурна-асветнiцкiх 
устаноў. Цэнтрам палiтычнай i культурна-асветнiцкай работы на 

вёсцы сталi хаты-чытальнi, народныя дамы, дзе праводзiлiся чыткi 

газет i часопiсаў, былі арганiзаваны палiтычныя гyтapкi, гypткi ма-
стацкай самадзейнасцi. Важнае месца ў павышэннi культурнага 

ўзроўню людзей, фармiраваннi нацыянальнай самасвядомасцi 

насельнiцтва належыла бiблiятэкам. 

Прапаганда беларускай гicтopыi, народнай творчасцi вялася 

Дзяржаўным музеем, які быў створаны ў жнiўнi 1923 г. у Мінску. У 

1928 г. ён налiчваў пяць аддзелаў: гiсторыка-археалагiчны, нумiз-

матычны, этнаграфiчны, царкоўна-археалагiчны i мастацкi. Музей 
накiроўваў экспедыцыi на Случчыну, Бабруйшчыну, Мазыршчыну, 

Мiншчыну для вывучэння старажытных будынкаў, цэркваў, розных 

мастацкiх помнiкаў. 
Такiм чынам, у гады беларусiзацыi было нямала зроблена па 

фармiраванню нацыянальнай свядомасцi народа, уздыму яго куль-

турнага ўзроўню. Шырока вялося вывучэнне культуры i гiсторыi бела-
рускага народа; узрасла шматлiкая маладая плынь беларускiх пiсьмен-

нiкаў, якая прынесла ў беларускую лiтаратуру новыя цiкавыя творы; 

быў закладзены фундамент беларускага нацыянальнага тэатру; у гэтыя 

гады становiцца вядомым беларускае выяўленчае мастацтва, для якога 
былі характэрны разнастайныя плынi, творчыя пошукi новых маста-

цкiх формаў; пачало сваю дзейнасць беларускае кіно. 

Среди множества народов, внесших свой вклад в формирование 

этнического пространства Северного Кавказа и Кубани были и бе-

лорусы. К сожалению, в современной российской и белорусской 
историографии данная проблема не получила широкого освещения.  


